
JAMAAH SHALAT JUMAT RAHIMAKUMULLAH

Ingkang sepindah mangga kita sami syukur dumateng Gusti Allah Ta’ala awit nikmat ingkang

tansah kaparingaken dumateng kula jenengan sami.

Shalawat ugi salam mugi tansah kunjuk dumateng junjungan kita Kanjeng Nabi Muhammad
shalallahu alaihi wasallam saha sinten kemawon ingkang nderek ugi dados pendherekipun

dumugi dinten kiyamat benjang.

Mboten katalumpen mangga kita ningkataken ketakwaan dumateng Gusti Allah kanthi

nindaki dawuh ugi nebihi pacuh.
Jamaah...

Mugi dados pamirsa, bilih takwa punika dados sangu ingkang penting ugi migunani kagem

gesang ing ngalam ndonya ugi akherat mbenjang.

Gusti Allah Ta’ala paring dawuh:

“Lan padha cecepako sangu sira kabeh, mongko saktuhune sak bagus-baguse sangu iku

takwa." (QS. Al Bagarah: 197)
JAMAAH SHALAT JUMAT RAHIMAKUMULLAH
Gusti Allah Ta’ala paring dawuh:

"Padha tulung tulungana sira ing atase kebagusan lan takwa. Lan aja pada tulung-tulungan

sira kabeh ing atase (nglakoni) dosa lan keawonan." (QS. Al Maidah: 2)

Ayat ing ngajeng Gusti Allah Ta’ala paring dawuh supados kita panjenengan sami remen
kelawan bebantu saha tetulung dhumateng piyantun sanes, sae sederek, tanggi ugi rencang.

Ingkang kita tepang punapa ingkang mboten kita tepang.

Kalebet sederek kita ingkang wonten tlatah Palestina ingkang estu mbetahaken pitulung kita

panjenengan sami.

JAMAAH SHALAT JUMAT RAHIMAKUMULLAH

Kanjeng Nabi Muhammad shalallahu alaihi wasallam ugi paring dawuh babagan tetulung

menika. Wonten ing salah setunggil pangandikanipun:

"Sapa wonge kang njembarke (aweh tulung) marang wong mukmin liya kang nandhang
kesusahan, mongko Gusti Allah bakal njembarke (aweh pitulungan) marang wong mau ana

ing dina Kiamat." (HR Muslim)

Hadits ing ngajeng mboten namung dawuh paring tetulung, ananging ugi bebungah tumrap

sinten kemawon ingkang demen kelawan tetulung.

Wonten ing hadits sanes dipun sebataken:

“Sapa kang tetulung marang sedulure (muslim) kang ora ana ngarepe, mongko Gusti Allah
bakal paring tetulung (marang wong sing paring tetulung kui mau) ing dalem ndonya dalasan

akherat." (HR Al-Baihagi kanthi sanad yang shahih)
JAMAAH SHALAT JUMAT RAHIMAKUMULLAH
Aweh tetulung punika saged arupi punapa kemawon: bandha, tenaga utawi pandonga.

Akhiripun Mugi-mugi kita sedaya dipun gampilaken Gusti Allah Ta’ala hanggadahi semangat

tetulung ing dalem kesaenan dumatheng sinten kemawon.

